
 Na osnovu člana 26. i 28. stav (4) Zakona o Vladi Kantona Sarajevo („Službene 
novine Kantona Sarajevo“, broj: 36/14 – Novi prečišćeni tekst i 37/14 - Ispravka), člana 103. 
Zakona o zdravstvenom osiguranju (“Službene novine FBiH”, br. 30/97, 7/02, 70/08 i 48/11) i 
člana 27. Zakona o ustanovama (“Službeni list RBiH”, br. 6/92, 8/93 i 13/94), Vlada Kantona 
Sarajevo na 105. sjednici održanoj 07.12.2017. godine, donijela je slijedeći 
 

Z A K L J U Č A K 

 
1. Utvrđuje se Prijedlog odluke o davanju saglasnosti na Program rada Zavoda 

zdravstvenog osiguranja Kantona Sarajevo za 2018. godinu, uz predložene korekcije 
date u Mišljenju Ministarstva zdravstva Kantona Sarajevo.  
 

2. Predlaže se Skupštini Kantona Sarajevo da donese Odluku o davanju saglasnosti na 
Program rada Zavoda zdravstvenog osiguranja Kantona Sarajevo za 2018. godinu, uz 
predložene korekcije date u Mišljenju Ministarstva zdravstva Kantona Sarajevo.  

 

      P R E M I J E R 

                      
                                                                                                             Elmedin Konaković 
 
 
      Dostaviti: 

1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo   
4. Ministarstvo zdravstva Kantona Sarajevo      
5. Ministarstvo finansija Kantona Sarajevo                                   
6. Zavod zdravstvenog osiguranja Kantona Sarajevo 

(putem Ministarstva zdravstva) 
7. Evidencija 
8. A r h i v a 

Na osnovu člana 18. stav 1. tačka h) Ustava Kantona Sarajevo (“Službene novine Kantona
Sarajevo”,  br:  1/96, 2/96, 3/96, 16/97, 14/00, 4/01, 28/04,  6/13 i  31/17),  člana 103. Zakona o
zdravstvenom osiguranju (“Službene novine FBiH”,  br.  30/97, 7/02, 70/08 i  48/11) i  člana 27.
Zakona o ustanovama (“Službeni list RBiH”, br. 6/92, 8/93 i 13/94), Skupština Kantona Sarajevo na
sjednici od _____. 2017. godine donijela je

Prijedlog

O D L U K U

o davanju saglasnosti na Program rada Zavoda zdravstvenog osiguranja 
Kantona Sarajevo za 2018. godinu

I

Daje se saglasnost na  Program rada Zavoda zdravstvenog osiguranja Kantona Sarajevo za
2018. godinu, koji je sastavni dio ove odluke, uz predložene korekcije date u Mišljenju Ministarstva
zdravstva Kantona Sarajevo.

II

Ova odluka stupa na snagu danom donošenje, a objavit će se u „Službenim novinama Kantona
Sarajevo“.

Broj:  ___________________ Predsjedateljica 
Sarajevo, ______. 2017. godine Skupštine Kantona Sarajevo

Prof. Ana Babić



O B R A Z L O Ž E N J E

I - PRAVNI OSNOV

Pravni osnov sadržan je u članu 18. stav 1. tačka h) Ustava Kantona Sarajevo (“Službene
novine Kantona Sarajevo”, br. 1/96, 2/96, 3/96, 16/97, 14/00, 4/01, 28/04, 6/13 i 31/17), članu 103.
Zakona o zdravstvenom osiguranju („Službene novine Federacije BiH“, br. 30/97, 7/02, 70/08 i
48/11) i članu 27. Zakona o ustanovama (“Službeni list RBiH”, br. 6/92, 8/93 i 13/94).

II - RAZLOZI ZA DONOŠENJE

Zakonom  o  zdravstvenom  osiguranju,  kao  i  Zakonom  o  ustanovama,  odnosno  Statutom
Zavoda  zdravstvenog  osiguranja  Kantona  Sarajevo  propisana  je  obaveza  donošenja  godišnjeg
programa rada Zavoda zdravstvenog osiguranja Kantona Sarajevo, kao i finansijskog plana prihoda
i rashoda Zavoda zdravstvenog osiguranja Kantona Sarajevo. 

Saglasno  naprijed  navedenim  propisima,  Ministarstvu zdravstva  Kantona  Sarajevo  je
dostavljen  Program rada Zavoda zdravstvenog osiguranja Kantona Sarajevo  za 2018.  godinu i
Odluka Upravnog odbora, broj: UO/06-11-44237/17 od 30.11.2017. godine, o usvajanju Programa
rada Zavoda zdravstvenog osiguranja Kantona Sarajevo za 2018. godinu, koji se dostavlja Vladi i
Skupštini Kantona Sarajevo na dalju proceduru.

III - PRIJEDLOG ODLUKE SKUPŠTINE

Na osnovu izloženog, predlažemo Skupštini Kantona Sarajevo da donese Odluku o davanju
saglasnosti na  Program rada Zavoda zdravstvenog osiguranja Kantona Sarajevo za 2018. godinu,
kao u predloženom tekstu.

Broj:10-05-35151/17 
Sarajevo, 05.12.2017. godine

VLADA KANTONA SARAJEVO 
OVDJE

PREDMET: Mišljenje na Program rada Zavoda zdravstvenog osiguranja Kantona Sarajevo
za 2018. godinu

Zavod zdravstvenog osiguranja Kantona Sarajevo dostavio je Program rada za 2018. godinu (u 
daljem tekstu: Zavod), koji obuhvata poslove i programske zadatke koji predstavljaju osnovnu 
funkciju Zavoda, a proizilaze iz zakonskih i podzakonskih propisa, kao što su: Zakon o 
zdravstvenom osiguranju («Službene novine Federacije BiH», broj 30/97,7/02,70/08, 48/11), Zakon 
o zdravstvenoj zaštiti („Službene novine FBiH“, broj 46/10 i 75/13), Odluka o osnivanju i Statut 
Zavoda.
Uz Program rada dostavljena je i Odluka Upravnog odbora o usvajanju Programa rada Zavoda 
zdravstvenog osiguranja Kantona Sarajevo za 2018. godinu, broj: UO/06-11-44237/17 od 
30.11.2017. godine.
Jedna od osnovnih funkcija Zavoda je planiranje i prikupljanje novčanih sredstava obaveznog 
zdravstvenog osiguranja, te obavljanje poslova u vezi sa ostvarivanjem prava osiguranih lica na 
zdravstvenu zaštitu i obavljanje poslova ugovaranja sa zdravstvenim ustanovama.
Programski poslovi prikazani su sa kratkim sadržajem, nosiocima aktivnosti i rokovima, a 
programske aktivnosti, kako se navodi u dostavljenom Programu rada, će se usmjeriti na osiguranje 
dostupne, efikasne i sveobuhvatne zdravstvene zaštite osiguranicima, što će se prvenstveno 
omogućiti kroz dalje jačanje finansijske stabilnosti, provođenjem mjera na stepenu povećanja 
naplativosti prihoda i optimizacijom svih rashodovnih pozicija.

Ministarstvo zdravstva Kantona Sarajevo razmotrilo je Program rada Zavoda za 2018. godinu i 
konstatuje da se zacrtane aktivnosti konstantno ponavljaju i daje vrlo malo inovativnih aktivnosti 
koje bi mogle doprinijeti unapređenju zdravstvene zaštite. Određene aktivnosti se ponavljaju iz 
godine u godinu i nisu nikada realizirane. Kao primjer navodimo edukaciju propisivača lijekova, 
što je veoma bitna aktivnost koja se programira svake godine. Međutim, Ministarstvo zdravstva nije 
do sada bilo upoznato sa organizacijom stručnog skupa na kojem se obavljala edukacija Ijekara 
propisivača, niti je upoznato sa stručnim farmakološkim analizama koje su izrađene na zahtjev 
Zavoda, zdravstvene ustanove ili propisivača. Isto tako, određene aktivnosti su nepotrebno razbijene 
na više tačaka, koje se mogu svrstati u jednu aktivnost obzirom da se radi o istoj materiji. Nadalje, u 
nekim tačkama je navedeno podnošenje određenih inicijativa, te ovo ministarstvo konstatuje da se 
podnošenje inicijative ne može smatrati aktivnošću koja iziskuje programski zacrtanu tačku sa 
kontinuiranim rokom. Inicijative se mogu i trebaju podnositi i bez programske aktivnosti.
U dijelu programskih aktivnosti koji se odnose na finansiranje, izvještavanje i kontrole, navedeno je 
da se prvenstveno planiraju poduzeti sve neophodne mjere radi ostvarivanja prihoda na planiranom

nivou, te povećanja stepena naplativosti doprinosa po osnovu obaveznog zdravstvenog osiguranja. 
Zavod planira kontinuirano provoditi monitoring, evaluaciju i kontrolu izvršenja ugovora o 
pružanju zdravstvenih usluga sa ustanovama koje se fmansiraju iz sredstava obaveznog 
zdravstvenog osiguranja. Kontrole će se provoditi kontinuirano, kao cjelovite i ciljane kontrole, 
pregledom medicinske i finansijske dokumentacije dostavljene u Zavod, kao i neposrednom 
kontrolom i uvidom kontrolora Zavoda u rad zdravstvenih ustanova. Navedene kontrole imaju za 
cilj smanjenje neosnovanih troškova i povećanje profesionalnih standarda i kvaliteta usluga.
U dijelu primarne zdravstvene zaštite, planiraju se pozvati svi osiguranici, koji to još nisu uradili, da 
se registruju kod izabranog doktora porodične medicine i doktora stomatologije, jer se završetkom 
ovog procesa stvaraju uslovi za objektivno valoriziranje i distribuciju finansijskih sredstava. 
Ministarstvo zdravstva konstatuje da se ove aktivnosti ne trebaju provoditi kontinuirano tokom 
čitave naredne godine, nego je potrebno odrediti krajnji rok za završetak registracije registriranih 
osiguranika, a u kontinuitetu vršiti registraciju novih osiguranih lica.
U skladu sa ukazanim potrebama. Zavod će provesti postupak ugovaranja deficitarnih 
specijalističko-konsultativnih usluga i dijagnostičkih pretraga, u skladu sa Zakonom o javnim 
nabavkama i kontrolisati i pratiti realizaciju ugovornih obaveza.
Po usvajanju Finansijskog plana Zavoda za 2018. godinu. Zavod planira pristupiti izradi i 
zaključivanju ugovora sa zdravstvenim ustanovama za pružanje zdravstvene zaštite osiguranim 
licima Kantona Sarajevo. Ugovorima će se regulisati usluge koje su predmet ugovora, naknada, 
način praćenja izvršenja obaveza i druga uzajamna prava i obaveze ugovarača.
Ministarstvo zdravstva konstatuje da je malo pažnje posvećeno načinu ugovaranja pružanja usluga 
zdravstvene zaštite i kontroli provođenja ugovara, u smislu ugovornog sadržaja, obima zdravstvenih 
usluga i namjenskog trošenja sredstava, a što je i najvažniji segment u okviru rada Zavoda. 
Planirano je da se ugovaranje u najvećem dijelu vrši po modelu koji je primjenjivan u ranijim 
godinama, obzirom da nije okončan proces reorganizacije zdravstvenih ustanova. Ministarstvo 
zdravstva konstatuje da pomenuti Plan restruktuiranja zdravstvene djelatnosti i reorganizacije 
zdravstvenih ustanova u Kantonu Sarajevo nije uslov da se ne primjenjuje novi način ugovaranja po 
Programu zdravstvene zaštite.
Po pitanju planiranih aktivnosti vezanih za uspostavu trezorskog poslovanja, te izradu godišnjih i 
kvartalnih planova novčanih tokova, kao i Operativnih planova u izvršenju Finansijskog plana, 
samo su citirane odredbe Zakona o trezoru, ali nisu navedene aktivnosti koje Zavod planira provesti 
u 2018. godini u vezi sa provedbom navedenih zakonskih obaveza.

U dijelu ugovaranja u oblasti farmaceutskih usluga. Zavod ima zaključene ugovore za pružanje ovih 
usluga za period do 31.12.2018.godine i u obavezi je da prati potrošnju lijekova koji se propisuju na 
teret sredstava obaveznog zdravstvenog osiguranja, kako po propisivačima, tako i osiguranicima, te 
provodi aktivnosti na kontroli izdavanja lijekova u ugovornim apotekama i izvršenje ugovorenih 
obaveza u vezi sa snabdjevenosti apoteka svim lijekovima sa liste lijekova Kantona Sarajevo. 
Ministarstvo zdravstva konstatuje da. Zavod osim dostave godišnjeg izvještaja, treba da ovom 
ministarstvu dostavlja i redovne kvartalne izvještaje sa detaljnom analizom, zaključcima i 
preporukama koje treba realizovati u cilju obezbjeđenja sigurnih, kvalitetnih i efikasnih lijekova za 
stanovništvo Kantona Sarajevo, optimalne terapijske širine i u dovoljnim količinama, što je u 
konačnici racionalna potrošnja lijekova koji se finansiraju na teret sredstava obaveznog 
zdravstvenog osiguranja. Isto tako, u dijelu izdavanja recepata elektronskim putem, neophodna je 
da Zavod provodi aktivnosti na daljnjoj implemetaciji odnosno uvođenju e-recepta u ustanove u 
kojima još nije uspostavljen. Provođenjem ove aktivnosti je moguće smanjiti distribuciju pisanih 
recepata na najmanju moguću mjeru, čime je omogućeno izdavanje recepata elektronskim putem, 
koji je brži, efikasniji, jefitniji i pouzdaniji način propisivanja recepata. Obzirom na navedeno.

neophodno je tokom 2018. godine raditi na uvođenju e-recepta u ustanove koje nemaju mogućnost 
propisivanja e-recepta kako bi se distribucija pisanih recepata svela na najmanju moguću mjeru.

Na osnovu izloženog, Ministarstvo zdravstva Kantona Sarajevo daje slijedeće

М I S L J E N J E

Ministarstvo zdravstva predlaže Vladi Kantona Sarajevo da utvrdi Prijedlog Odluke o davanju 
saglasnosti na Program rada Zavoda zdravstvenog osiguranja Kantona Sarajevo za 2018. godinu, te 
dostavi Skupštini Kantona Sarajevo na donošenje, uz sljedeće korekcije :

• U tački 4. izmjeniti naziv koji treba da glasi: Donošenje Uredba o obimu, uslovima i 
načinu ostvarivanja prava osiguranih lica Kantona Sarajevo na medicinska sredstva, a
opis aktivnosti je sljedeći:
Zavod će u saradnji sa Ministarstvom zdravstva i Upravnim odborom Zavoda utvrditi 
konačni tekst Uredbe o obimu, uslovima i načinu ostvarivanja prava osiguranih lica Kantona 
Sarajevo na medicinska sredstva i istu kao prijedlog dostaviti Skupštini Kantona Sarajevo 
na razmantranje i usvajanje, a u cilju kvalitetnijeg regulisanja ostvarivanja prava na 
medicinska pomagala.
Rok : januar 2018. godine

• Tačku 8. brisati iz razloga što programirana aktivnost nije uslov za primjenu novog načina 
ugovaranje zdravstvenih usluga

• U tački 10. preformulisati rok za registraciju osiguranika tako da glasi: 
završetak registracije registriranih osiguranika: mart 2018.godine 
registracija novih osiguranih lica: kontinuirano

• Tačku 14. preformulisati tako da naziv glasi:
Ugovaranje pružanja usluga zdravstvene zaštite, a aktivnost definirati kako slijedi:
Po usvajanju Finansijskog plana za 2018. godinu Zavod zdravstvenog osiguranja Kantona 
Sarajevo će zaključiti ugovore o pružanju usluga zdravstvene zaštite sa zdravstvenim 
ustanovama na području Kantona Sarajevo i to za period januar - mart 2018. godine u 
visini jedne četvrtine planiranih finansijskih sredstava za 2018.godinu. Zavod će do kraja 
januara 2018. godine sačiniti Program zdravstvene zaštite o pružanju usluga u Kantonu 
Sarajevo za 2018. godinu, u skladu sa Jedinstvenom metodologijom kojom se bliže utvrđuju 
kriteriji i mjerila za zaključivanje ugovora između nadležnog zavoda zdravstvenog 
osiguranja i zdravstvene ustanove, a na osnovu standarda i nrmativa utvrđenih Odlukom o 
utvrđivanju većeg obima zdravstvenih prava, kao i osnovama, kriterijima i mjerilima za 
ugovaranje po osnovu obaveznog zdravstvenog osiguranja sa zdravstvenim ustanovama sa 
područja Kantona Sarajevo (“Službene novine Kantona Sarajevo”, broj 37/09).
Nakon donošenja Programa zdravstvene zaštite Zavod će izvršiti izmjene i dopune 
Finansijskog plana za 2018.godinu u dijelu koji se odnosi na finansiranje pružanja usluga 
primame i bolničke zdravstvene zaštite. Izmjene i dopune Finansijskog plana Zavod će 
uputiti na razmatranje i usvajanje Skupštini Kantona Sarajevo do kraja februara 
2018.godine. Po usvajanju izmjena i dopuna Finansijskog plana za 2018. godinu Zavod će 
pripremiti ugovore sa zdravstvenim ustanovama u skladu sa izmjenama i dopunama i

okončati sve aktivnosti do kraja marta 2018. godine, kako bi od 01.aprila 2018. godine bili 
zaključeni novi ugovori sa zdravstvenim ustanovama po novom načinu finansiranja.

• Iza tačke 14. dodati novu tačku koja treba da glasi:
Kontrola provođenja Programa zdravstvene zaštite o pružanju usluga u Kantonu 
Sarajevo za 2018. godinu po zaključenim ugovorima, a aktivnost definirati kako slijedi: 
Zavod će po isteku svakog kvartala vršiti kontrolu izvršenih zdravstvnih usluga utvrđenih po 
Programu zdravstvene zaštite o pružanju usluga u Kantonu Sarajevo za 2018. godinu, te u 
skladu sa utvrđenim stvarnim stanjem u svakoj zdravstvenoj ustanovi će vršiti usklađivanje 
visine sredstava ugovorenih sa tom ustanovom.

• U tački 20. dodati u obrazloženju aktivnosti da će Zavod dostaviti godišnji obračun 
poslovanja i Ministarstvu zdravstva Kantona Sarajevo

• Tačke 22.,23.i 24. treba objediniti u jednu tačku po nazivom:
Uspostava trezorskog poslovanja, izrada godišnjih i kvartalnih planova novčanih
tokova i opertivnih planova u izvršenju Finansijskog plana
U okviru ove tačke Zavod treba definirati aktivnosti sa rokovima i to:
uspostava sistema trezorskog poslovanja sa krajnjim rokom završatka aktivnosti (I kvartal
2018. godine), a nakon toga u skladu sa zakonskim obavezama raditi Operativne planove i
Planove novčanih tokova

• Tačku 26. dopuniti tako glasi: Ugovaranje u oblasti farmaceutskih usluga provođenjem 
Javnog poziva kao procedure za ugovaranje predmetnih usluga za 2019. godinu.

• U tački 27. izmjeniti tekst predloženih aktivnosti tako da glasi:
Zavod po preporuci Ministarstva zdravstva, finansira i pojedine skupe lijekove koji nisu 
sastavni dio Liste lijekova, a koji su neophodni za liječenje posebno ugroženih grupa 
bolesnika. Protokolima će se definisati cijena lijeka, način uključivanja osiguranika u 
Protokol, dužinu liječenja, količinu lijeka koji se izdaje po osiguraniku, razmjenu 
informacija između Ijekara propisivača i Zavoda, način izvještavanja o izdatim lijekovima, 
prekid uključene terapije, redovne kontrole i dr.

• U tački 28. definiranu aktivnosti dopuniti u smislu da se kvartalni izvještaji kontrole 
provođenja Protokola dostavljaju i Ministarstvu zdravstva, s obzirom da je i ovo 
ministarstvo uključeno u ovu aktivnosti i supotpisnik je istog

• Objediniti tačke 29.i 30. u jednu tačku obzirom da se radi o istim izvještajima o potrošnji 
lijekova u različitim rokovima tako da glasi: Godišnji i kvartalni izvještaji o potrošnji 
lijekova, a aktivnost definirati kako slijedi:
Sa ciljem kontinuiranog praćenja potrošnje u oblasti lijekova koji se finansiraju na teret 
obaveznog zdravtsvenog osiguranja. Zavod je u obavezi da Ministarstvu zdravstva dostavi 
godišnji izvještaj o potrošnji lijekova za 2017.godinu, kao i redovne kvartalne izvještaje sa 
detaljnom analizom, zaključcima i preporukama koje treba realizovati u cilju racionalne 
potrošnje lijekova, a u skladu sa planiranim sredstvima sa pozicije Finansijskog plana - 
lijekovi na teret sredstava obaveznog zdravstvenog osiguranja na planiranom nivou.

• U tački 34. aktivnost definirati kako slijedi:
Ovlaštena lica Zavoda će vršiti periodične kontrole ugovornih apoteka s ciljem provođenja nadzora 
i poštivanja ugovorenih obaveza, prvenstveno izdavanje adekvatne količine lijekova od strane 
magistara farmacije, stanja jednomjesečnih zaliha lijekova sa Liste lijekova, deficitarnosti lijekova, 
izrade galenskih i magistralnih lijekova, radnog vremena i dr., a što je u skladu sa ugovorom i 
zakonskim i podzakonskim aktima iz ove oblasti. U slučaju utvrđivanja nepravilnosti, predložit će 
se poduzimanje mjera definisanih ugovorom.

web: http://mz.ks.eov.ba 
e-mail: minzdrav@ks.eov.ba 

Tel: + 387 (0) 33 562-104, Fax: + 387 (0) 33 562-243 
Sarajevo, Reisa Džemaludina Čauševića 1

• tačku 37. prefomiulisati da glasi: Aktivnosti na sprečavanju prekomjerne potrošnje 
lijekova po Ijekarima propisivačima i osiguranicima, a aktivnost definirati kako slijedi: 

Ukoliko prilikom izvršenih kontrola bude utvrđeno da pojedini Ijekari propisivači, kao i osiguraniei 
vrše zloupotrebe recepata ili sistema zdravstvene zaštite, isti će biti obaviješteni o uočenim 
nepravilnostima, a u težim slučajevima će se predložiti i pokretanje odgovarajućeg postupka 
utvrđivanja odgovornosti i naknade štete, a Zavod u svakom slučaju zadržava pravo ograničenja i 
suspenzije prekomjernog izdavanja lijekova. Mjesečne izvještaje o prekomjernom propisivanju i 
korištenju lijekova. Zavod će dostavljati Ijekarima propisivačima, ustanovama, a i osiguranicima 
Kantona Sarajevo.

web: http://inz.ks.gov.ba 
e-mail: minzdravfeks. eov.ba 

Tel: + 387 (0) 33 562-104, Fax: + 387 (0) 33 562-243 

BOSNA I HERCEGOVINA 
FEDERACIJA BOSNE I HERCEGOVINE 
KANTON SARAJEVO 
ZAVOD ZDRAVSTVENOG OSIGURANJA 
UPRAVNI ODBOR

Na osnovu člana 103. Zakona o zdravstvenom osiguranju ("Službene novine Federacije BiH" broj 
30/97, 07/02, 70/08 i 48/11) i člana 17. Statuta Zavoda zdravstvenog osiguranja Kantona Sarajevo 
("Službene novine Kantona Sarajevo" broj 4/00, 18/02, 30/08, 1/12 i 15/13), Upravni odbor Zavoda 
zdravstvenog osiguranja Kantona Sarajevo, na 15. sjednici održanoj 30.11.2017. godine, donio je

ODLUKU
o usvajanju Programa rada

Zavoda zdravstvenog osiguranja Kantona Sarajevo za 2018. godinu

Član 1.

Usvaja se Program rada Zavoda zdravstvenog osiguranja Kantona Sarajevo za 2018. godinu.

Član 2.

Zadužuje se Stručna služba da Program rada Zavoda zdravstvenog osiguranja Kantona Sarajevo za 
2018. godinu uputi Ministarstvu zdravstva Kantona Sarajevo na dalju proceduru.

Član 3.

Program rada Zavoda zdravstvenog osiguranja Kantona Sarajevo za 2018. godinu stupa na snagu 
danom donošenja odluke kojom Skupštine Kantona Sarajevo daje saglasnost na isti.

Član 4.
Odluka stupa na snagu danom donošenja.

Broj: UO/06-11 -44237/17 
Sarajevo, 30.11.2017. godine

Dostaviti:
- Direktoru;
- Ministarstvu zdravstva Kantona Sarajevo;
- Sektoru za opšte, pravne i kadrovske poslove;
- Sektoru za ekonomiku i finansiranje;
- Sektoru za medicinske i farmaceutske poslove (x2);
- Odjelu Interne revizije;
- a/a x2.













































 



 

 

 



 

 

 
 
 
 
 



 

 

IZVOD IZ STATUTA ZAVODA ZDRAVSTVENOG OSIOGURANJA  
KANTONA SARAJEVO 

 



 

 

 



 

 

 
 


